
DEVELOPING THE PROFESSIONAL COMPETENCE OF VOCATIONAL 

EDUCATION STUDENTS BASED ON INNOVATIVE COOPERATION 

 

Abstract. This article analyzes research studies related to the development of professional 

competencies among vocational education students and presents the perspectives of relevant 

specialists on this process. Furthermore, it highlights the necessity of utilizing innovative 

educational technologies in the development of professional competence through collaborative 

innovation. Special attention is given to the systematic and methodological support of the 

educational process, the role of curricula and course programs, and the significant contribution 

of instructors in ensuring effective competency development. 

РАЗВИТИЕ ПРОФЕССИОНАЛЬНОЙ КОМПЕТЕНТНОСТИ СТУДЕНТОВ 

ПРОФЕССИОНАЛЬНОГО ОБРАЗОВАНИЯ НА ОСНОВЕ ИННОВАЦИОННОГО 

СОТРУДНИЧЕСТВА 

 

Аннотация.  В данной статье проанализированы исследования, связанные с 

развитием профессиональных компетенций студентов профессионального образования, и 

представлены мнения соответствующих специалистов по этому вопросу. Кроме того, 

подчёркивается необходимость использования инновационных образовательных 

технологий для развития профессиональной компетентности на основе сотрудничества. 

Особое внимание уделяется системному и методическому обеспечению образовательного 

процесса, роли учебных планов и программ курсов, а также значительному вкладу 

преподавателей в обеспечение эффективного развития компетенций. 

Ключевые слова: Практика, теория, инновация, компетентность, инновационная 

среда, сотрудничество, инновационное сотрудничество, социальное партнёрство, 

профессиональное образование. 

 

INNOVATSION HAMKORLIK ASOSIDA PROFESSIONAL TA’LIM 

TALABALARNING KASBIY KOMPETENSIYASINI RIVOJLANTIRISH 

 

Annotatsiya. Maqolada professional ta’lim talabalarining kasbiy kompetensiyalarini 

rivolantirish bogʻliq boʻlgan tadqiqot ishlar tahlil qilingan, ushbu jarayonga tegishli 

mutaxassislarning fikrlari keltirilgan. Shuningdek, innovatsion hamkorlik asosida kasbiy 

kompetensiyani rivojlantirishda yangi ta’lim texnologiyalaridan foydalanishga, ta’lim jarayonini 

tizimli va uslubiy ta’minlashga katta e’tibor qaratish zarurligi, oʻquv rejalar va kurs 

dasturlarining oʻrni hamda oʻqituvchining roli muhim ahamiyatga ega ekanligi ta’kidlangan 

Kalit soʻzlar: Amaliyot, nazariya, innovatsiya, kompetensiya, innovatsion muhit, 

hamkorlik, innovatsion hamkorlik, ijtimoiy hamkorlik.  professional ta’lim. 

 

Kirish (Introduction).  Bugungi kunda professional ta’limning asosiy maqsadi qilib, oʻz 

kasbini mukammal biladigan va tegishli faoliyat sohalariga yoʻnaltirilgan, mutaxassisligi boʻyicha 

jahon standartlari darajasida samarali ishlashga qodir, doimiy kasbiy oʻsishga, ijtimoiy va kasbiy 

harakatchanlikka tayyor, tegishli ta’lim olishda shaxsning ehtiyojlarini qondirishga qaratilgan, 

mehnat bozorida raqobatbardosh, malakali, mas’uliyatli, tegishli darajadagi va yoʻnalishdagi 

39 malakali ishchini tayyorlash sifatida belgilangan. Professional ta’limida kompetensiyaga 

asoslangan yondashuvni amalga oshirishda talabalarning kompetensiyalari kasbiy 

tayyorgarlikning an’anaviy ta’lim modelidan kompetensiyaga asoslangan modelga oʻtish orqali 

shakllanadi, bunda ta’lim maqsadlari talabalarning shaxsiy talablar va kasbiy rivojlanishi bilan 

bogʻliq. Innovatsion hamkorlik asosida professional ta’lim talabalarining kasbiy 

kompetensiyalarini rivojlantirishning nazariy asoslari pedagogik amaliyot uchun katta 

imkoniyatlarga ega.  

Mavzuga oid adabiyotlarning tahlili((Literature review). Manbalarda, kasbiy 

kompetensiya ma’lum bir sohada kasbiy faoliyatni muvaffaqiyatli amalga oshirishga imkon 

beradigan bilim, koʻnikma, malakalar va shaxsiy fazilatlar toʻplami sifatida belgilanadi[2]. 

Zamonaviy sharoitda professional ta’lim talabalarning kasbiy kompetensiyalarini samarali 

shakllantirishga yordam beradigan innovatsion texnologiyalar va texnikalarni faol ravishda 

birlashtiradi. Bu jarayonda oʻqituvchilar, talabalar va professional jamoalar vakillari oʻrtasidagi 

innovatsion hamkorlik muhim ahamiyatga ega ekanligini ta’kidlaydi [3].  

Talabalarning kasbiy kompetensiyalarini shakllantirish zamonaviy ta’lim jarayonining 

asosiy vazifalaridan biridir. Kompetensiyalar boʻlajak mutaxassislarning professional muhitda 

muvaffaqiyatli faoliyat koʻrsatishiga imkon beradigan bilim va koʻnikmalar darajasini belgilaydi. 

A.M.Aronov kasbiy kompetensiyalarni shakllantirishda pedagogika va psixologiya muhim 

oʻrin tutishini qayd etadi. Ular oʻquv dasturlari va oʻqitish uslublarini ishlab chiqish uchun uslubiy 

asos boʻlib xizmat qiladi deb t’kidlaydi [4]. Zamonaviy ta’lim texnologiyalariga asoslangan 

ta’limga yondashuvlar talabalarning oʻquv jarayonida faol ishtirok etishi uchun qulay shart-

sharoitlarni yaratishga imkon beradi, bu Ashanina va boshqalarning fikriga koʻra, 

kompetensiyalarni shakllantirishning ajralmas elementi hisoblanadi [3]. 

E.P. Belozersev professional ta’lim nafaqat bilimlarni uzatishga, balki haqiqiy kasbiy 

faoliyatda dolzarb boʻlgan koʻnikmalarni rivojlantirishga qaratilgan boʻlishi kerakligini 

ta’kidlaydi [5]. V.P. Bespalko tomonidan taklif qilingan yondashuvlar oʻquv jarayonini tizimli va 

uslubiy qoʻllab-quvvatlashga asoslangan va har bir talabaning individual xususiyatlarini hisobga 

olishga imkon beradi [6]. 

L.I. Bojovichning soʻzlariga koʻra, shaxsiyatni shakllantirish kasbiy kompetensiyalarni 

egallash jarayonida muhim rol oʻynaydi. Oʻqituvchilar nafaqat bilimlarni toʻplash, balki 

talabaning shaxsiy fazilatlarini rivojlantirishga ham e’tibor berishlari kerak [7]. 

O.S.Gibelgauz asosiy e’tiborni psixodidaktikaning uslubiy muammolariga qaratadi, kasbiy 

kompetensiyalarni samarali shakllantirish uchun ta’limdagi psixologik jarayonlarni chuqur 

tushunish muhimligini ta’kidlaydi[8]. O.N.Kalachikova e’tiborni oʻqituvchilarning innovatsion 

faoliyatga kirish bosqichlariga qaratadi, bu ham oʻquv jarayonining sifatiga ta’sir qiladi [9]. 

Shunday qilib, kasbiy kompetensiyalarni shakllantirishga yondashuvlar xilma-xil boʻlib, 

koʻplab omillarga, jumladan, fanning oʻziga xos xususiyatlariga, talabalarning individual 

xususiyatlariga, shuningdek, oʻqitishning uslubiy va psixologik jihatlariga bogʻliq. 

Zamonaviy mutaxassislarning kasbiy kompetensiyalarini shakllantirish va rivojlantirishda 

innovatsion hamkorlik asosiy oʻrin tutadi. Ta’kidlash joizki, ta’lim sohasidagi innovatsiyalar 

nafaqat yangi texnologiyalarni joriy etish, balki ta’lim jarayonining turli ishtirokchilari bilan faol 

hamkorlikni ham nazarda tutadi. 

Kasbiy kompetensiyalarni rivojlantirishga yondashuvlar innovatsion usullar va 

texnologiyalar tufayli sezilarli oʻzgarishlarga duch kelmoqda. Xususan, E.N. Ashanina 

kompetensiyalarni shakllantirishda zamonaviy ta’lim texnologiyalarining ahamiyatini ta’kidlaydi 

[3]. Buni Kalachikovaning tadqiqotlari tasdiqlaydi, u oʻqituvchilarning innovatsion faoliyatiga 

kirish bosqichlariga e’tibor qaratadi, hamkorlik va tajriba almashish muhimligini ta’kidlaydi [9]. 

Talabalarning innovatsion kompetensiyalarini shakllantirish, zamonaviy ta’lim 

oʻqituvchilar va talabalar oʻrtasidagi ta’lim va oʻzaro munosabatlarga yangi yondashuvlarni talab 

qiladi. Shuni ta’kidlash kerakki, Dj.Raven kompetensiyani zamonaviy jamiyat kontekstida koʻrib 

chiqadi, asosiy e’tiborni kasbiy fazilatlarni aniqlash, rivojlantirish va amalga oshirishga qaratadi 

[2]. 

40 Tadqiqot metodologiyasi (Research Methodology). Kompetensiyalarni 

shakllantirishning psixologik-pedagogik asoslari murakkab koʻp qirrali jarayon boʻlib, uning 

markaziy qismi talabaning shaxsiyati hisoblanadi. Ushbu jarayonning asosiy maqsadi bilim, 

koʻnikma va shaxsiy fazilatlarni birlashtirish asosida shaxsning kasbiy faoliyatga tayyorligi va 

qobiliyatini shakllantirishdir. Shu sababli, kasbiy kompetensiyalarni rivojlantirishda shaxsning 

individual xususiyatlarini ham, ijtimoiy-madaniy kontekstni ham hisobga olish kerak. 

Zamonaviy oʻquv jarayonida yangi ta’lim texnologiyalaridan foydalanishga katta e’tibor 

berilmoqda. Hozirgi pedagogik jarayonda oʻqitish metodlari va texnologiyalar asosiy oʻrin tutadi 

va innovatsion hamkorlik sharoitida ularning ahamiyati ortib boradi. Chunki, ushbu texnologiyalar 

talabalarning bilim olish faolligini oshirish va ularning ijodiy salohiyatini rivojlantirish uchun 

qulay shart-sharoitlarni yaratishga imkon beradi, bu esa kompetensiyalarni shakllantirish uchun 

muhimdir. Yangi metodlar va texnologiyadan samarali foydalanish talabalarda kasbiy 

kompetensiyalarni rivojlantirishga imkon beradi, bu esa ularni kelajakdagi kasbga tayyorlash 

uchun asosdir. Shuningdek, ta’lim texnologiyalar turli sohalardagi bilimlarning 

integratsiyalashuvini ta’minlaydi, bu esa talabalarda kasbiy faoliyatga har tomonlama qarashni 

shakllantirishga yordam beradi. Bu, ayniqsa, ilm-fan va texnikaning doimiy oʻzgarib turadigan, 

jadal rivojlanib borayotgan sharoitda muhim ahamiyat kasb etadi. 

Kompetensiyalarni rivojlantirishning metodik vositalaridan yana biri ta’lim jarayonini 

tizimli va uslubiy ta’minlashdir. Bu professional ta’limning oʻziga xos xususiyatlariga 

moslashtirilgan turli xil oʻqitish metodlari va usullaridan kompleks foydalanishni nazarda tutadi. 

Oʻqituvchilar ta’lim jarayoniga innovatsiyalarni kiritish zarurati bilan duch keladilar, bu esa ularni 

doimiy ravishda oʻrganish va oʻzgaruvchan sharoitlarga moslashishni talab qiladi. Oʻqitishning 

yangi metodlari va texnologiyalarini tadqiq etish, kasbiy seminar va amaliy mashgʻulotlarda 

qatnashish oʻqituvchilik faoliyatining ajralmas qismiga aylanadi. 

Zamonaviy oʻqitishning asosiy tamoyili talabalarning mustaqil ishlashiga e’tibor berishdir. 

Bu ularga nafaqat kasbiy, balki shaxsiy kompetensiyalarni ham rivojlantirish imkonini beradi. Shu 

bilan birga, mustaqil ishning borishini nazorat qilish pedagogik faoliyatning muhim qismi boʻlib 

qolmoqda. 

Kompetensiyalarni rivojlantirishda pedagogik yordam muhim rol oʻynashini ham 

ta’kidlash joiz. Mutaxassislarni tayyorlash har bir talabaning salohiyatini maksimal darajada 

oshirishga qaratilgan yangi pedagogik yondashuvlar va metodlarni talab qiladi. 

Kompetensiyalarni rivojlantirishning psixologik-pedagogik asoslari - talaba psixikasining 

xususiyatlarini, pedagogik metodlar va texnologiyalarni bilishni, shuningdek, ijtimoiy-madaniy 

kontekstni hisobga olgan holda murakkab tizimdir. Bu elementlarning barchasi oʻzaro bogʻlangan 

va bir-biri bilan oʻzaro aloqada boʻlib, talabalar oʻrtasida malakalarning samarali rivojlanishini 

ta’minlaydi. 

Zamonaviy pedagogik amaliyotda kompetensiyalarni rivojlantirishda oʻquv rejalar va kurs 

dasturlarining oʻrni hal qiluvchi ahamiyatga ega. Ular bilimlarni yetkazish, amaliy koʻnikmalarni 

shakllantirish va shaxsiy fazilatlarni rivojlantirish vositasi boʻlib xizmat qiladi, birgalikda boʻlajak 

mutaxassisning kasbiy malakasini belgilaydi. Mutaxassislarni tayyorlash sifati va ularning kasbiy 

va shaxsiy fazilatlarini shakllantirish ta’lim dasturlarini toʻgʻri tuzish va uslubiy ta’minotga 

bogʻliq. 

Shuningdek, oʻquv faoliyati jarayoni mustaqil fikrlashni rivojlantirishga, bilimlarni amalda 

qoʻllash qobiliyatiga va doimiy kasbiy oʻsishga tayyorlikni shakllantirishga yordam beradigan 

tarzda tashkil etilishi kerak.  

Innovatsion hamkorlik doirasida talabalarning ta’lim jarayonida faol ishtirok etishiga 

alohida e’tibor qaratiladi. Asosiy maqsad shundan iboratki, talabalar ma’lumotni passiv tarzda 

oʻzlashtiribgina qolmay, balki olgan bilimlarini amalda qoʻllay oladilar. Bunday yondashuv 

talabalarda tanqidiy fikrlashni rivojlantirish, shuningdek, jamoada ishlash va murakkab 

muammolarni hal qilishni oʻrganish imkonini beradi. 

Tahlil va natijalar (Analysis and results). Talabalar uchun tadqiqot faoliyatining 

ahamiyatini e’tiborsiz qoldirib boʻlmaydi, chunki bu ularning kasbiy va shaxsiy rivojlanishining 

41 asosiy jihati hisoblanadi. Birinchidan, ilmiy faoliyat talabalarda tanqidiy fikrlashni, ma’lumotlarni 

tahlil qilish va tizimlashtirish qobiliyatini rivojlantirishga yordam beradi. Ikkinchidan, ilmiy 

faoliyat talabalarga ularning keyingi kasbiy oʻsishi uchun zarur boʻlgan tadqiqot usullarini 

oʻzlashtirishga imkon beradi. Uchinchidan, ilmiy faoliyat talabalarga ma’lum bir sohada oʻz 

bilimlarini chuqurlashtirish va ularni qiziqtirgan masalalarni oʻrganish imkoniyatini beradi, bu esa 

oʻqishga boʻlgan motivatsiyani oshiradi.  

Shuni ham ta’kidlash kerakki, tadqiqot faoliyati talabalarning ijodkorligi va innovatsion 

tafakkurini ragʻbatlantiradi. Professor-oʻqituvchilar tarkibini toʻgʻri tashkil etish va qoʻllab-

quvvatlash bilan talabalar yangi usullar, texnologiyalar va tushunchalarni yaratish orqali ilmiy 

bilimlarni rivojlantirishga katta hissa qoʻshishlari mumkin. 

Biroq, talabalarning ilmiy sohadagi salohiyatini maksimal darajada oshirish uchun ularga 

tegishli shart-sharoitlarni yaratish kerak. Bunga ilmiy ishning barcha bosqichlarida moddiy-texnik 

ta’minot (laboratoriyalar, kutubxonalar, tadqiqot markazlari) va uslubiy ta’minot kiradi. Nafaqat 

yaxshi jihozlangan laboratoriyalar va ilmiy materiallardan foydalanish talabalarning ilmiy ishlarini 

muvaffaqiyatli qiladi. Shu nuqtai nazardan, Moir va Strong ta’kidlanganlaridek, talabalarning 

ilmiy koʻnikmalarini rivojlantirishda mentorlik va murabbiylik muhim rol oʻynaydi[10]. 

Boʻlajak tadqiqotchilarni tayyorlashning yana bir muhim jihati ularning oʻzini tarbiyalash 

qobiliyatini shakllantirishdir. Natijada shuni aytish mumkinki, ta’lim muassasalari va ularning 

professor-oʻqituvchilari talabalarning ilmiy faoliyatini ragʻbatlantirishning yangicha yondashuv 

va uslublarini izlashlari kerak. Shunday qilib, oʻqituvchi, murabbiy va talabalarning birgalikdagi 

sa’y-harakatlari va innovatsion hamkorligi natijasida har bir yosh tadqiqotchining ilmiy 

salohiyatini yuksaltirish uchun qulay shart-sharoit yaratish mumkin. 

Xulosa va takliflar (Conclusion/Recommendations).  Shunday qilib, innovatsion 

hamkorlik nafaqat yangi ta’lim metodikalaridan faol foydalanishni, balki ta’lim jarayonining turli 

ishtirokchilarining mustahkam oʻzaro aoqasini ham nazarda tutadigan kasbiy kompetensiyalarni 

rivojlantirish vositasiga aylanadi. Zamonaviy ta’lim oʻzgaruvchan sharoitlarga doimiy 

moslashishni talab qiladi va aynan innovatsion yondashuvlar bunday moslashuvni ta’minlashga 

imkon beradi. 

Xulosa qilib shuni aytish kerakki, innovatsion hamkorlik zamonaviy dunyo talablariga 

javob beradigan yuqori sifatli va zamonaviy ta’lim beradigan kasbiy kompetensiyalarni 

shakllantirish va rivojlantirishning muhim omilidir. 

